ACTA DA XUNTA DE GOBERNO LOCAL
Sesion do 10 de agosto de 2011

ASISTENTES: NON ASISTEN:

Membros :

D. Abel Caballero Alvarez D? M*? Jesus Lago Rey

D? M? Carmen Silva Rego D?. Raquel Diaz Vazquez

D. Carlos Lopez Font D. Angel Rivas Gonzélez

D. Cayetano Rodriguez Escudero D. Santos Héctor Rodriguez Diaz

D? M? Isaura Abelairas Rodriguez
D. José Manuel Fernandez Pérez

Invitado:
D. David Regades Fernandez

Na Casa do Concello de Vigo, as trece horas e trinta e cinco minutos do dia dez de agosto
de dous mil once e baixo a presidencia do Excmo. Sr. Alcalde, Sr. Caballero Alvarez, coa
asistencia dos concelleiros/as anteriormente citados, actuando como Secretaria a concelleira,
Sra. Abelairas Rodriguez, constitiese a Xunta de Goberno Local desta Corporacion co
obxecto de realizar sesion EXTRAORDINARIA E URXENTE de acordo coa orde do dia
remitida a tédolos membros coa antelacion legal precisa.

Estan tamén presentes por invitacion, a secretaria do Pleno, Sra. Acufia Campos, por ausencia
do titular do 6rgano de apoio a Xunta de Goberno Local, e a interventora acctal., Sra.
Hernandez Vidal.

A Xunta de Goberno Local adopta os seguintes acordos:

1(924).- RATIFICACION DA URXENCIA.
A Xunta de Goberno local ratifica a urxencia da sesion.

2(925).- PROPOSTA DE AUTORIZACION A EL CORTE INGLES PARA
ORGANIZAR A “XXXIII TRAVESIA A NADO EL CORTE INGLES -TROFEO RiA
DE VIGO — NATACION LARGA DISTANCIA” O VINDEIRO DiA 21 DE AGOSTO.
EXPTE. 10663/333.

Examinadas as actuacions do expediente e de acordo co informe-proposta do director
deportivo do IMD, do 8.07.11, conformado polo concelleiro de Deportes, a Xunta de Goberno
local acorda:

Autorizar a El Corte Inglés, a organizar o vindeiro domingo, 21 de agosto de 2011 , a
XXXIII Travesia a nado El Corte Inglés- Trofeo Ria de Vigo- Natacion Larga Distancia , dita
proba se desenvolvera na praia do Vao e nas inmediacions da Isla de Toralla, nun horario
comprendido entre as 9.30 horas e as 14.00 horas.

3(926).- CONTRATACION DA ACTUACION DE LOS PLANETAS PARA O
PROGRAMA DE VERAN DAS FESTAS DE 2011. EXPTE. 4227/335.

Examinadas as actuaciéns do expediente, visto o informe de fiscalizaciéon do 10.08.11, e de
acordo co informe-proposta da técnica do Servizo de Festas do 28.07.11, conformado polo
xefe do Servizo de Xestién e Promocién Cultural e pola concelleira delegada da Area de
Cultura e Festas, a Xunta de Goberno local acorda:

1°.- Aprobar o proxecto de contrato, que de seguido se transcribe, para a contratacion, de
acordo co previsto nos artigos 20 e 154.d da Lei 30/2007, do concerto musical de LOS
PLANETAS, dentro do programa de concertos das Festas de Veran 2011, o dia 13 de agosto,
as 22:30 horas, no auditorio ao aire libre de Castrelos.

2°.- Autorizar un gasto por un importe de 60.466,45 euros (IVE incluido) con cargo a partida
presupostaria 3380.226.0906 (Festas de Vigo) do programa de Festas para o vixente exercicio
en concepto da contratacién do referido espectaculo e que se aboard& ESMERARTE
SERVICIOS ART{STICOS SL.

3°- Que o pagamento se realice a través da conta de habilitacion de Festas
2080.0000.77.0040277241.

4°.- Aprobar o prezo de 5 euros para as 4.000 entradas que o Concello pora 4 venda e das que
sera o unico beneficiario.

CONTRATACION DA ACTUACION MUSICAL DE LOS PLANETAS E MUNICH O DIA 13 DE
AGOSTO DE 2011 NO AUDITORIO AO AIRE LIBRE DE CASTRELOS.

Vigo, o de 2011

Dunha parte Dna. ISAURA ABELAIRAS RODRIGUEZ, CONCELLEIRA DE CULTURA E FESTAS e
como representante do CONCELLO DE VIGO, CIF P-3605700-H, con enderezo social en Vigo, praza
do Rei s/n, que no presente contrato denominarase O CONCELLO.

Doutra parte D. JOAQUIN MARTINEZ SILVA, que actia en nome da empresa denominada
ESMERARTE SERVICIOS ARTISTICOS SL, CIF B-36.588.432, e con enderezo na praza de
Compostela, niimero 19, da cidade de VIGO, CP 36201; no sucesivo A AXENCIA.

Ambas as partes, na representacion que ostentan, recofiécense capacidade xuridica suficiente para
levar a cabo o presente contrato que rexerd de conformidade ds seguintes

CLAUSULAS
OBXECTO DO CONTRATO

Primeira.- O CONCELLO contrata d AXENCIA para que realice unha actuacion dos grupos LOS
PLANETAS e MUNICH, no sucesivo OS ARTISTAS, o dia 13 de agosto de 2011, ds 22:30 horas no
recinto denominado AUDITORIO DE CASTRELOS, situado na avenida de Castrelos, cunha duracion
minima de 90 minutos.

A AXENCIA comprométese a non realizar ningunha outra actuacién dos ARTISTAS dentro dos trinta
dias anteriores d data indicada, nun raio de 35 quilometros do lugar no que se terd lugar a que é
obxecto deste contrato.

VALIDEZ

Segunda.- A validez deste contrato serd efectiva dende o momento no que se atope en poder da
AXENCIA debidamente asinado e selado en todas as stas follas, incluidas as do ANEXO por todas as
partes comparecentes.

PREZO, FORMA DE PAGO E GASTOS

Terceira.- A AXENCIA percibird unha retribucion de CINCUENTA E UN MIL DOUSCENTOS
CORENTA E DOUS EUROS CON SETENTA E CINCO CENTIMOS (51.242,75 euros) mdis o 18 %
de IVE, o que fai un total de SESENTA MIL. CATROCENTOS SESENTA E SEIS EUROS CON
CORENTA E CINCO CENTIMOS (60.466,45 euros), en concepto da actuacion dos ARTISTAS; este
concepto tameén inclile o seu equipo técnico e humano necesario para a realizacién do espectdculo,
ademais dos correspondentes desprazamentos, aloxamentos e manutencion, asi como os equipos de
sons e luces adecuados ao recinto da actuacion.

O pagamento realizarase da seguinte forma: entrega de talén nominativo a ESMERARTE SERVICIOS
ARTISTICOS SL, CIF B-36.88.432, momentos antes do comezo da actuacién, cos ARTISTAS no
recinto, tras a achega de factura conforme cos requisitos que establece o Real decreto Real decreto
1496/2003, do 28 de novembro.

O prezo pactado non serd obxecto de revision nin actualizacion por ningunha causa ou motivo.

Cuarta.- Serdn por conta do CONCELLO todos 0s gastos que se xeren como consecuencia da
actuacion, entre os que se incliien a modo de exemplo os de organizacion, xestion, publicidade,
pagamento de dereitos de autor, permisos necesarios para levar a cabo a actuacién no lugar e data
determinados, etc.

PERMISOS

Quinta.- O CONCELLO, como organizador, responsabilizase da obtencién dos permisos que sexan
necesarios para a realizacién do espectdculo.

AFORO E ENTRADAS

Sexta.- - O local da actuacién dispon dun aforo de 5.000 espectadores de pé. O CONCELLO pord a
venda 4.000 entradas ao prezo unico de 5 euros e serd beneficiario da total recadacion; tamén
realizard 1.000 invitaciéns das que entregard 25 d AXENCIA.

PROMOCION E IMAXE

Sétima.- O CONCELLO non poderd comercializar por si ou a través de terceiros, en ningtin momento,
ningunha mercadoria ou produto vinculados d actuacion obxecto deste contrato que utilice a imaxe, o
nome ou logotipo dos ARTISTAS, sen o anterior consentimento da AXENCIA, por escrito. Asi mesmo,
O CONCELLO proverd dos medios necesarios para impedir, no espazo de actuacion ou os seus
arredores, a venda de material relacionado cos ARTISTAS por persoas non autorizadas. A AXENCIA
resérvase o dereito da explotacion de produtos relacionados cos ARTISTAS no lugar e data do
concerto, tras a comunicacién por escrito ao CONCELLO.

Oitava.- A AXENCIA autoriza ao Concello, mediante o presente contrato, a gravacion en video ou
reproducion fotogrdfica do concerto, cun tempo mdximo de tres (3) minutos, co exclusivo fin de
informar aos medios de comunicacion.

Para efectuar calquera outra retransmision radiofénica, televisiva, toma de video ou por calquera
outro medio de gravacion, serd obrigatorio obter autorizaciéon da AXENCIA.

O CONCELLO non permitird a entrada no local do concerto de ningun tipo de cdmara de video ou
cine, gravadoras ou calquera instrumento ou aparello que rexistre ou reproduza o son ou a imaxe. O
CONCELLO advertiralle ao publico sobre a imposibilidade de acceder ao local con estes obxectos.

Novena.- A AXENCIA fixard os contactos promocionais oportunos, consistentes en citas e en
entrevistas cos medios de comunicacion e demais persoas vinculadas ao espectdculo, polo que
dispord dos pases necesarios ao lugar da actuacién a fin de atender os seus compromisos.

PUBLICIDADE

Décima.- O CONCELLO, dende a sinatura do contrato, comprométese a realizar unha campana de
publicidade adecuada d actuacion contratada. O CONCELLO resérvase o dereito de acordar o
patrocinio desta actuacién con calquera marca ou firma comercial, tras a comunicacion d AXENCIA
por escrito, cunha antelaciéon minima de cinco dias d data do concerto.

A AXENCIA pord a disposicion do CONCELLO os elementos publicitarios que se detallan no
ANEXO.

No caso que a AXENCIA queira situar publicidade sobre o escenario e/ou outros espazos do recinto
do concerto, asi como pezas publicitarias realizadas en calquera soporte, terdn que contar con
autorizacion expresa do CONCELLO. Neste apartado incliiense as mensaxes publicitarias sonoras
e/ou audiovisuais.

PATROCINIOS

Décimo primeira.- O CONCELLO poderd contar coa colaboracién de instituciéns publicas ou
empresas privadas no seu programa xeral de actividades, o que implica que se reserva o dereito de
poder exhibir publicidade ou anagramas das stas e dos seus colaboradores na publicidade xeral da
stia programacioén, asi como no recinto de actuacion e os seus arredores, agds no escenario e nas
estruturas de son, co obxecto de evitar a asociacion da imaxe dos ARTISTAS cos colaboradores do
CONCELLO.

Décimo segunda.- OS ARTISTAS poderdn realizar todo tipo de actividade promocional ao redor do
concerto ou como apoio a este nas suas datas anteriores. Coa fin de evitar conflitos cos
patrocinadores do programa xeral de festas de verdn, a AXENCIA deberd contar coa autorizacion
expresa do CONCELLO para difundir a imaxe de outros patrocinadores diferentes.

SEGURIDADE DO ESPECTACULO

Décimo terceira.- O CONCELLO responsabilizase da seguridade xeral do espectdculo, para o que
contratard os medios minimos definidos neste contrato ou no seu anexo; ademais dos que lle sexan de
obrigado cumprimento en funcién das caracteristicas do espectdculo programado.

Décimo cuarta.- Sen prexuizo das responsabilidades que se puidesen atribuir @ AXENCIA ou aos
ARTISTA sobre o cumprimento das stas obrigas en materia de sequridade, O CONCELLO cumprird
coas que lle correspondan segundo o definido expresamente neste contrato e no seu ANEXO, ademais
do que se derive do Regulamento xeral de policia de espectdculos e actividades recreativas e outra
lexislacion aplicdbel.

Décimo quinta.- O CONCELLO serd responsdbel de impedir que se introduzan no local da actuacion
botellas, latas ou outros obxectos que puidesen resultar perigosos para a integridade fisica das
persoas ou que poidan causar danos materiais aos elementos que formen parte do espectdculo. As
bebidas que se vendan dentro do lugar da actuacion, serdn servidas unicamente en vasos de pldstico.

Décimo sexta.- O CONCELLO asume a obriga de garantir que en ningtin caso o publico tefia acceso
ao escenario, estruturas e equipos de son e luces, zona traseira do escenario ("backstage") e en xeral
aquelas zonas que se definan como perigosas para as persoas ou para o bo desenvolvemento do
espectdculo.

Décimo sétima.- O CONCELLO responderd da perda ou deterioro de todos os obxectos que OS
ARTISTAS instalen no local da actuacion, tanto dos instrumentos e materiais de escenario, como dos
efectos persoais de camerino, sempre que A AXENCIA lle declare detalladamente ese material por
escrito ao CONCELLO, d stia chegada ao recinto de actuacion, que deberd ser conformada polo
persoal técnico do Concello de Vigo, previa stia comprobacién. En caso contrario, O CONCELLO
eximirase de calquera responsabilidade.

Décimo oitava.- O CONCELLO dispon do correspondente contrato de sequro e pdliza de condiciéns
particulares n° 0960370028287, formalizada coa compafiia MAPFRE, que garantizard as
consecuencias economicas derivadas das responsabilidade civil que poida corresponderlle por danos
e perdas ocasionados a terceiros pola celebracion do evento.

A AXENCIA dispén do correspondente contrato de seguro e pdliza de condicions particulares n°
088748436, formalizada coa compafiia ARAYTOR CORREDURIA DE SEGUROS, que garantird as
consecuencias econémicas derivadas da responsabilidade civil que poida corresponderlle por danos e
perdas ocasionados a terceiros pola celebracién do evento.

INSTALACIONS

Décimo novena.- O CONCELLO pord a disposicion da AXENCIA o recinto da actuacién dende as
9:00 horas do dia da actuacion ata as seis horas despois do final da actuacion dos ARTISTAS.

Vixésima.- As instalacions, dependencias, persoal e servizos do lugar de actuacién estardn en perfecto
estado de dispoiiibilidade, sequndo as obrigas e condicions definidas que asumira O CONCELLO.

SUSPENSION DA ACTUACION

Vixésimo primeira.- Se por calquera causa grave ou de forza maior allea @ AXENCIA e que impida
debidamente xustificada a suspension do espectdculo, entendéndose como causa grave ou de forza
maior, entre outras, perigo inminente, condicions climatoloxicas adversas (choiva, neve,...), A
AXENCIA percibird a totalidade das stas retribuciéns. A decision sobre a suspension da actuacién
serd tomada conxuntamente entre os representantes da AXENCIA e do CONCELLO, mediante a
sinatura dun acta de conformidade.

Vixésimo segunda.- No caso de suspensién do espectdculo, e se fora posible, fixarase de comiin
acordo coa AXENCIA, data para unha nova actuacioén, que deberd levarse a cabo no prazo mdximo
de 30 dias naturais a contar dende a data da suspension.

A nova actuacién deberd levarse a cabo nas mesmas condicions que as estabelecidas no presente
contrato, se ben, o aspecto economico do mesmo serd motivo de negociacion en funcién da data de
celebracion.

RESOLUCION

Vixésimo terceira.- O contrato podese resolver por calquera das partes por causa de incumprimento
grave da outra parte das obrigas derivadas do mesmo. Neste suposto, a parte cumpridora estard
facultada para dar por resolto o contrato, unha vez feita a notificacion por escrito correspondente e
pasados quince dias desta notificacion.

Vixésimo cuarta.- S6 en caso de enfermidade, accidente, morte ou forza maior xustificada dos
ARTISTAS ou dalgtin compofiente do seu equipo que lle impida cumprir os compromisos adquiridos
mediante o presente contrato, e previa presentacion dos xustificantes oportunos, poderd A AXENCIA
rescindilo, sen ningtin dereito a indemnizacién por parte do CONCELLO; neste caso, A AXENCIA
non percibird cantidade ningunha do pactado no presente contrato.

LEXISLACION APLICABEL

Vixésimo quinta.- En cumprimento do establecido no artigo 26.1.d) e de acordo co disposto no 20.2.
da Lei 30/2007, de 30 de outubro, de contratos do sector publico faise constar que o presente contrato
ten a consideracion de contrato privado e rexerase, en canto d sua preparacién e adxudicacion, en
defecto de normas especificas, pola citada Lei e as stas disposicions de desenvolvemento,
aplicdndose supletoriamente as restantes normas de dereito administrativo ou, no seu caso, as normas
de dereito privado. En canto aos seus efectos e extincion, rexerase polo dereito privado.

SUBMISION

Vixésimo sexta.- As partes contratantes sométense aos tribunais da xurisdicion que corresponda d
cidade onde se realiza o concerto, con expresa renuncia de calquera outro foro de xurisdicion que
puidese corresponderlles, para resolver cantas cuestions puidesen derivarse con motivo da
interpretacion ou cumprimento do presente contrato.

E en proba de conformidade, asinan as partes este documento por triplicado e para un so efecto, no
lugar e data indicados.

ANEXO

1. SON E ILUMINACION.

A AXENCIA instalard para a actuacion dos ARTISTAS os seus propios elementos de escenario e
equipos de son e iluminacion. A potencia do equipo serd adecuada ao recinto da actuacion e ds suas
caracteristicas, e constard de un sistema Line Array de son capaz de manter unha presion actstica de
93 db uniformemente en todo o recinto de platea e grada e de 10.000 watios de iluminacién con
iluminacion convencional e robdtica.

REFORZO.-

Asi mesmo, debido ds caracteristicas do lugar de actuacion e por tratarse dun recinto con aforo
entorno ds 20.000 persoas na grada, O CONCELLO poderd decidir a inclusion dun reforzo de son de
16.000 watios de potencia, en catro torres “delay”, situadas na lifia do graderio.

2. ESCENARIO E PLATAFORMAS.

2.1. ESCENARIO.

O CONCELLO pord a disposicion dos ARTISTAS, un escenario que reunird as seguintes
caracteristicas:

Dimensiéns minimas.- 20 m. de fronte, 14 m. de fondo e unha altura dende o chan de 1,80 m. O
escenario estd cuberto.

Capacidade de carga.- 500 (CIFRA) kg/m’.

Accesos.- O escenario estard provisto dunha sélida escaleira que comunique coa zona traseira
do escenario (“backstage”).

Outras caracteristicas.- O escenario serd firme, plano e libre de todo material ou obstdculo,
que instalado por profesionais cumpra as normas de seguridade vixentes.

Asi mesmo, o recinto conta cun sistema de trusses. A capacidade mdxima de carga soportada
pola cuberta é de aproximadamente 2.000 kg, polo cal, en caso de querer voar os equipos,
deberdn presentarse certificados de carga dos equipos correspondentes; en caso contrario, O
CONCELLO non permitird a utilizacion da cuberta para este cometido. A cuberta estd situada
a 8 m. do chan do escenario.

Este escenario deberd estar aforado cun sistema de cdmara negra completa.
2.2. PLATAFORMAS DE SON.
O CONCELLO instalard diias plataformas para o sistema de son coas sequintes caracteristicas:
Dimensions.- 2,5 m. de fronte, 2 m. de fondo e 12 m. de altura dende o chan.
Situacion.- Pegadas a cada lado do escenario.
Capacidade de carga.- 2.000 kg/m2 en cada nivel.
2.3. PLATAFORMA PARA CONTROL (MIXER)

Dimensidns.- Na platea haberd unha plataforma de 6 m. de fronte, 4 m. de fondo, en dous
niveis situados a 0,30 m. e 0,50 m. do chan.

Situacién.- A 25 m. do punto central da embocadura do escenario.

Capacidade de carga.- 750 Kg/m’.
Para o canon de iluminacion: torres de 2 m x 2 m, a 2 m do escenario.
2.4. OUTROS.

O CONCELLO facilitaralle, se resulta necesario, @ AXENCIA unha carreta elevadora con condutor
durante a xornada do concerto. A plataforma para control (mixer) cubrirase cunha rede por razons
de seguridade.

3. VALADO.

O CONCELLO instalard un sistema de valado, con elementos en perfecto estado de uso, para impedir
o0 acceso de persoas ds sequintes zonas ou elementos:

- ESCENARIO. Deberd encontrarse separado do publico por unha barreira de proteccion
situada a 2 metros del e cunha extension suficiente para impedir o seu paso ao escenario. A
barreira de proteccion deberd soportar suficientemente calquera presion exercida polo publico,
de tal forma que nunca supofia perigo ningun para o servizo de orde, organizacion, técnicos,
fotografos e en xeral calquera que nesta drea tivese que atoparse debidamente autorizado.

- EQUIPOS DE SON E ILUMINACION. Dispord de valado perimetral.

- MERCADOTECNIA

O valado estard instalado de forma efectiva unha hora antes da apertura de portas ao publico nos
recintos pechados e dende o momento do comezo da montaxe das instalacions nos recintos abertos.

4. ACOMETIDAS ELECTRICAS.

As instalacions eléctricas para levar a cabo o espectdculo serdn por conta do CONCELLQO e reunirdn
as seguintes caracteristicas:

380/220 voltios a pé de escenario, protexidos con cadro eléctrico estanco segundo as normas
en vigor e dando 0 a voltaxe entre neutro e terra.

Outras caracteristicas.- cada unha das tomas de corrente estard protexida cunha lifia de terra
independente.

As instalacions eléctricas do lugar da actuacién axustaranse necesariamente ds normativas vixentes e
O CONCELLO dispord da documentacion que o acredite.

5. CAMERINOS.

O CONCELLO proverd aos ARTISTAS de tres camerinos de uso exclusivo, todos eles illados do
publicos e proximos ao escenario, con acceso directo a este.

Os camerinos estardn limpos e debidamente acondicionados e provistos dos seguintes elementos: servizos
sanitarios e ducha, luz eléctrica, auga corrente, enchufes a 220 voltios, 5 cadeiras, mesas, espellos, toallas
grandes e medianas, xabon, papel hixiénico e pechadura con chave.

Ninguén alleo @ AXENCIA ou aos ARTISTAS, sen a sua autorizacion, accederd aos camerinos que
estardn disporiibeis e vixiados dende a chegada dos camidns do equipo dos ARTISTAS ata a fin do

desmonte. O CONCELLO facilitaralle d AXENCIA ou aos ARTISTAS o acceso inmediato aos
camerinos cando estes o requiran.

6. "CATERING".

O CONCELLO deberd de subministrar no camerino dos ARTISTAS, duas horas antes do comezo da
actuacion, o seguinte “catering”:

48 Botellins auga mineral

48 Latas de cervexa

24 Latas de Cocacola

20 Latas de Fanta de laranxa
20 Latas de Fanta de limén
20 Latas de ténica

12 Latas de Red Bull

12 latas de Nestea ao limén CON AZUCAR (NO SIN AZUCAR)
3 Litros de zumes variados

3 Botellas de vifio tinto (rioxa)
1 Botella vodka Absolute

1 Botella whisky Ballantines

1 Botella ron Brugal

1 Botella ginebra Beefeater
30 Sandwiches variados

2 Tortillas de patacas

1 Prato de xamén

1 Prato embutidos variados

1 Tdboa de queixos surtidos

1 Surtido de froitos secos e snacks
1 Surtido de chocolatinas

1 Surtido de froita fresca

1 Cafeteira (melita)

1 Termo con leite

1 Calentador auga

1 Surtido de infusiénss

1 Surtido de galletas

1 Surtido de azticares

1 Surtido de cullerifias e garfos de pldstico

1 Surtido de vasos en abundancia

3 Bolsas de xeo en cubiteiras

2 Abrebotellas (si houber botellas en vez de latas)
1 Sacacorchos

2 Paquetes de servilletas de papel

12 toallas pequenas

Tamén O CONCELLO proverd aos técnicos dos ARTISTAS de auga mineral sen gas, antes, durante e
despois das montaxes.

7. VEHICULOS.

Os vehiculos que transporten o equipo dos ARTISTAS terdn acceso directo ao escenario; en caso
contrario, O CONCELLO proverd ao seu cargo os medios necesarios para levar ali o equipo.

O CONCELLO habilitard un espazo vixiado para aparcadoiro de 2 furgonetas e 2 vehiculos tipo
turismo dos ARTISTA e da AXENCIA que participen na producién do espectdculo.

O vehiculo dos ARTISTAS poderd acceder ata a zona traseira do escenario (“backstage”) e
permanecer ali ata o remate do espectdculo. O resto dos vehiculos dos ARTISTAS ou da AXENCIA
permanecerdn no lugar destinado polo CONCELLO.

8. MERCADOTECNIA.

O CONCELLO porda a disposicion dos ARTISTA un espazo libre, cunha toma de corrente de 220 v,
para a venda do seu material de mercadotecnia. Este espazo estard protexido por valado e persoal de
seguridade.

9. PERSOAL DE PRODUCION.

9.1. RESPONSABEL DE PRODUCION.

O CONCELLO designard a unha persoa como tnica interlocutora vdlida ante A AXENCIA para as
cuestions de producion e organizacion relacionadas coa actuacién dos ARTISTAS.

A AXENCIA cofiecerd por adiantado a identidade do/a responsdbel da producién que estard presente
no lugar da actuacion d hora que se acorde, para iniciar a producién. Durante o tempo de vixencia
do contrato, o responsdbel da producion estard permanentemente localizdbel. No lugar da actuacion
sempre haberd unha persoa do CONCELLO relacionada coa producion.

9.2. PERSOAL DE CARGA E DESCARGA.

O CONCELLO facilitaralle @ AXENCIA un equipo de 3 persoas para tarefas de carga e descarga do
equipo dos ARTISTAS; este persoal estard a disposicion da AXENCIA dende o momento da chegada
do equipo, que se acorda para as 09:00 horas do dia da actuacién e ata que os/as técnicos/as o
indiquen; o equipo volverd a estar dispofiibel inmediatamente despois do final da actuacién para a
carga.

9.3. ELECTRICISTA.

O CONCELLO pord a disposicion da AXENCIA un electricista cualificado e cofiecedor da
instalacion do lugar de actuacion, que terd que estar presente d chegada dos equipos dos ARTISTAS,
durante as probas de son e durante a actuacién. O resto do tempo no que estea vixente o contrato
estard permanentemente localizdbel.

9.4. MANTEMENTO.

O CONCELLO ocuparase do mantemento das instalacions do local da actuacién, polo que dispord ao
seu cargo do persoal e materiais adecuados.

9.5. OUTRO PERSOAL.

Serd a cargo de O CONCELLO calquera outro persoal necesario para a organizacién do concerto
(por exemplo: despacho de entradas, porteiros, ...):

1 STAGE MANAGER

10. SEGURIDADE.

O CONCELLO dispord dun equipo humano para realizar o servizo de orde que estard formado por
persoal civil e especializado, e que deberd impedir a proximidade de persoas ao escenario,
camerinos, zona traseira do escenario (“backstage”), equipos de son e luces, etc., de forma efectiva
pero absolutamente respectuosa coas persoas. O servizo de orde cumprird as obrigas de seguridade
que se lle atribuian ao CONCELLO neste contrato.

O servizo de orde estard dispoiiibel dende a chegada do equipo ata que, despois do concerto, tefia
finalizado o desmonte e a carga do equipo. O persoal de sequridade atenderd as indicacions dos/as
representantes da AXENCIA e dos responsdbeis do CONCELLO.

Ata o momento de apertura de portas ao publico, ao lugar do espectdculo sé poderd acceder o
persoal relacionado coa AXENCIA, OS ARTISTAS e o persoal de organizacion do CONCELLO para
o que este dispord do persoal necesario para cumprir este requisito. Todo o persoal relacionado co
espectdculo deberd levar en lugar visibel unha acreditacion.

Dende 30 minutos antes do momento de apertura de portas ao ptiblico, O CONCELLO montard un
dispositivo de seguridade integrado, como minimo, por 23 persoas identificables con acreditacions
visibeis e distribuido da seqguinte maneira:

1 director do servizo de orde.
4 membros DETRAS DO ESCENARIO.

6 membros DIANTE DO ESCENARIO.

3 membros NOS EQUIPOS DE SON E ILUMINACION.

4 membros NO “BACKSTAGE” e CAMERINOS.

2 membros EN ZONAS RESERVADAS A AXENCIA (aparcadoiro, mercadotecnia,...)
1 membro na ZONA DE MINUSVALIDOS

2 membros na TORRE MIXER

O CONCELLO completard o equipo de seguridade co restante persoal que necesite o recinto para o
seu CONTROL PERIMETRAL (interno e externo), ACCESO DO PUBLICO, ETC.

O CONCELLO comunicaralle @ AXENCIA a identidade da persoa que dirixird o servizo de orde, que estard
permanentemente localizdbel durante a vixencia do contrato e no lugar do concerto dende o momento de montaxe do
dispositivo de seguridade, que funcionard antes da apertura de portas ao ptblico.

O CONCELLO dispord a pé de escenario os extintores necesarios sequndo a lexislacién vixente, en
perfectas condicions de uso.

11. ACTUACION E_ENSAIO.

11.1. DISPONIBILIDADE DE ESCENARIO E TOMAS ELECTRICAS.
Dende a hora da chegada dos equipos dos ARTISTAS.

11.2. ENSAIO TECNICO.

OS ARTISTAS precisan realizar un ensaio técnico, que terd unha duracién de 2 horas
aproximadamente, e que se realizard na tarde do dia do concerto. Durante estes ensaios técnicos non
poderd haber persoas alleas d organizacion do concerto.

11.3. HORARIOS (ACTUACION E PORTAS).
A actuacion comezard con estrita puntualidade.

A apertura de portas 6 publico producirase ds 22:00 horas. Nese momento entrard en funcionamento
a totalidade do dispositivo de sequridade e terdn que estar finalizados os ensaios técnicos dos
ARTISTAS e dos TELONEIROQOS, se é o caso.

12. PUBLICIDADE.

A AXENCIA pora a disposicion do O CONCELLO cunha antelacién de 10 dias antes do concerto, o
seguinte material publicitario dos ARTISTAS:

CARTEIS.- 1.000 unidades, dimensions 70 x 100 cm.
DOSSIER ARTISTICO.-
FOTOGRAFIAS.-

A distribucion dos carteis da ARTISTA serd por conta do CONCELLO.

EDICION DE MATERIAL COMPLEMENTARIO.

O CONCELLO editard unhas bandas para complementar a carteleria que conterdn os datos da
realizacién do concerto (lugar, dia, hora; prezo de venda das localidades).

13. LOCAL DE ACTUACION.

O CONCELLO e A AXENCIA cofiecen e aceptan as caracteristicas xerais do local e instalacions
necesarias para a actuacion que se describen neste documento.

Ambas as partes comprométense a cumprir todos os compromisos integrados neste contrato e anexo
de condicions de producion do espectdculo; asi como a acordar outras estipulacions que contribuan d
perfecta realizacion da actuacion.

E en proba de conformidade, asinan as partes este documento por triplicado e para un so efecto, no
lugar e data indicados.

4(927).- CONVENIO DE COLABORACION COA FEDERACION DE PENAS
RECREATIVAS EL OLIVO PARA A ORGANIZACION DA FESTA DO MEXILLON.
EXPTE. 4013/335.

Examinadas as actuacions do expediente, e de acordo co informe-proposta da técnica do
Servizo de Festas, do 27.07.11, conformado polo xefe do Servizo de Xestion e Promocion
Cultural, pola concelleira de Festas e pola interventora xeral acctal., a Xunta de Goberno local
acorda:

1°.- Aprobar o proxecto de convenio, que de seguido se transcribe, entre o Concello de Vigo e
a Federacion de Pefias recreativas “El Olivo” para a coorganizacion da “XVI FESTA DO
MEXILLON”.

2°.- Facultar 6 concelleiro de Animacién sociocultural para asinar o convenio.

3°.- Autorizar un gasto por importe de 14.000,00 euros, en concepto do estipulado no
convenio, que se aboara & Federaciéon de Pefias recreativas “El Olivo” (CIF G-36.704.666),
con cargo a partida presupostaria 3380.489.0005 (Convenio Federacion Pefias recreativas El
Olivo — Festa Mexillén) do programa presupostario de Animacion sociocultural para o
exercicio 2011.

CONVENIO DE COLABORACION PARA A ORGANIZACION DA FESTA DO MEXILLON
2011.

Na Casa do Concello de Vigo,
REUNIDOS

Dunha parte, don Xestis Lopez Carreira, na stia calidade de concelleiro-delegado da Area de Cultura e
Animacién Sociocultural do Concello de Vigo, na representacion legal do mesmo, en virtude do decreto
da Alcaldia de 5 de xullo de 2007, sobre delegacion de atribucions no Tenente Alcalde e demais
Delegados de Area.

Doutra, don Balbino Moreira Vdllez, como presidente da Federacion de Pefias recreativas “El
Olivo”, CIF n° G-36.704.666 e enderezo social na praza dos Galegos Ilustres de Vigo, na
representacion da mesma, sequndo resulta dos seus estatutos e da certificacion do seu secretario que
figura na documentacion do expediente num. 4013/335.

Tendo, daquela, os comparecentes a capacidade legal necesaria para o outorgamento do presente
convenio

MANIFESTAN

L- Que a Federacion de Penas recreativas El Olivo ten por fins, entre outros, o fomento e
estimulacién da cultura, a organizacién e desenvolvemento de eventos recreativos e o apoio ds
iniciativas desenvolvidas en prol do engrandecemento de Vigo. Deste modo, esta entidade vén
organizando nos ultimos anos a “Festa do Mexillon”, no parque de Castrelos, con grande éxito
organizativo e aceptacion entre os cidaddns, estando en condicions de organizar a presente edicion.

II.- Que o Concello de Vigo estd a organizar o programa de actividades e espectdculos das “Festas de
Verdn 20117, que se desenvolve nos meses de xullo e agosto na cidade de Vigo, co obxecto de
potenciar a oferta cultural que lle achega d cidadania; neste sentido existe un grande interese en
apoiar as festas gastronomicas de enxalzamento de produtos da nosa ria, como son o polbo, a sardifia
e o mexillon, asi como os nosos folclore e cultura populares. De igual maneira, o Concello estd
interesado en achegarlle d cidadania unha oferta cultural diversificada e popular que albergue o
maior niimero posibel de actividades, dirixidas a todos os sectores culturais.

III. Que dende o ano 1996 se asinaron diversos convenios de colaboracion entre ambas as entidades
para desenvolver actividades socioculturais, e os resultados acadados foron moi satisfactorios para
ambas as partes.

IV.- Asi as cousas, o Concello de Vigo no seu vixente orzamento, na partida 3380.489.0005, prevé
nominativamente a concesion dunha subvencién por importe de 14.000,00 (catorce mil) euros, a favor
da Federacion de Pefias recreativas El Olivo.

V.- Toda vez que, de acordo co disposto nos artigos 28.1 da Lei 38/2003, de 17 de novembro, xeral de
subvencions, e 26.1 da Lei de Galicia 9/2007, de 13 de xufio, de subvencions de Galicia, o convenio
serd o instrumento habitual para canalizar as subvencions previstas nominativamente nos orzamentos
da Administracion concedente, os intervenientes, concliien o presente convenio ao fin de regular os
termos da concesién da devandita subvencion, cuxo obxecto é a organizacion da Festa do Mexillon
2011 no parque de Castrelos o dia 24 de xullo..

VI.- Que a entidade Federacion de Pefias recreativas El Olivo non estd incursa en prohibicién para ser
beneficiaria das subvencions obxecto da Lei de subvencions de Galicia, achase ao corrente das stias
obrigas tributarias e fronte a Seguridade Social e non ten débedas pendentes con este Concello de Vigo,
segundo resulta das declaracions responsables e certificacions que figuran no expediente num. 4013/335.

Que en base ds precedentes consideracions e ao interese social e cultural que para a cidade de Vigo
representa a devandita actividade da entidade Federacion de Pefias recreativas El Olivo, o Concello
de Vigo e a dita entidade convefien a stia colaboracién no dmbito cultural e a concesion da referida
subvencion en base aos seguintes.

PACTOS

Primeiro.- A Federacion de Pefias recreativas “El Olivo” comprométese a colaborar coa Concelleria
de Cultura e Animacion sociocultural do Concello de Vigo en canto a organizacion da Festa do
Mexillon 2011, que terd lugar no parque de Castrelos, e concretamente a:

1°.- Asumir todo o concernente d organizacion da “XVI FESTA DO MEXILLON”, achegando
toda a infraestrutura e equipo humano necesarios para tal fin, asi como cumprir o programa
presentado.

2°- Asumir todos os gastos que se deriven deste convenio, agds os que especifiquen como
responsabilidade do Concello.

3°.- Obter todos os permisos e autorizacions necesarios para a realizacién desta actividade.

4°.- Comezar as actividades do programa d hora anunciada 6 pitblico e comprobar coa
antelacion suficiente o correcto funcionamento das instalacions e equipamento, para realizar
as correccions técnicas que resulten necesarias.

5°- Xestionar e aboar a cantidade que corresponda polos dereitos de autor que se xeren pola
programacion que figura nesta expediente.

6°.-Distribuir o material publicitario editado con motivo das festas, entregado polo Concello.

En xeral cumprir coas obrigas consignadas para as beneficiarias das subvencions no artigo 11 da Lei
de Galicia 9/2007.

Segundo.- O Concello de Vigo, pola stia parte, comprométese a:

1°.- Colaborar coa organizacion da festa en xestions como a presenza da Policia Local e
Proteccién Civil, para o seu bo desenvolvemento.

2°.- Achegar un total de cincocentos carteis con motivo da festa, que entregard d entidade
beneficiaria para a sta distribucion, cunha antelacién minima de dez dias.

3°.- Incluir esta actividade na campana de publicidade que o Concello realice con motivo do
programa das “Festas de Vigo 2011”.

4°.- Conceder directamente d Federacion de Pefias recreativas El Olivo, unha subvencién por
importe de 14.000,00 (catorce mil) euros co obxecto de coadxuvar o6 financiamento da
organizacion da Festa do Mexillon 2011.

O Concello non asume ningtin compromiso distinto dos recollidos no presente convenio.

Terceiro.- Esta subvencion serd compatible con calquera outra subvencion ou axuda para a mesma
finalidade procedente de calquera outra administracion ou de entes ptiblicos ou privados, nacionais,
da Union Europea ou de organismos internacionadis.

A beneficiaria deberd comunicar ao Concello de Vigo a obtencion doutras subvencidns, axudas
ingresos ou recursos que financien a actividade subvencionada. Esta comunicacion deberd efectuarse
no momento en que se cofieza e, en todo caso, con anterioridade a xustificacién da aplicacién dada 6s
fondos recibidos.

En calquera caso, o importe total da subvencién ou subvencions non poderd superar o da actividade
subvencionada; caso no que se procederd na forma prevista no artigo 34 do RD 887/2006, de 21 de
xufio, polo que se aprobou o Regulamento da Lei Xeral de Subvencions.

Cuarto.- O pagamento da cantidade recollida no pacto segundo deste convenio realizarase
efectuarase por transferencia bancaria conta corrente niimero 2080.0020.16.0040023628, da
entidade bancaria CAIXANOVA, da que ¢ titular a entidade beneficiaria, tras a xustificacion das
axudas.

Quinto.- Se o custe total da actividade subvencionada resultase ser menor que o contemplado para a
concesion da subvencién ou se reducisen na execucion da actividade subvencionada as actuacions ou
elementos previstos como integrantes da mesma, procederd a reducion da subvencién na mesma
proporcion .

A comunicacioén destas circunstancias ao Concello deberd efectuarse no momento en que se cofieza e,
en todo caso, con anterioridade a xustificacién da aplicacion dada aos fondos recibidos.

Sexto.- A beneficiaria poderd subcontratar con terceiros ata un 100 % do importe da actividade
subvencionada.

Non poderdn ser subcontratistas as persoas ou entidades a que se refire o apartado 7 do artigo 27 da
Lei de Galicia 9/2007.

Sétimo.- A beneficiaria debe dar a adecuada publicidade 6 financiamento municipal da actividade
subvencionada mediante a incorporacion do logotipo da Concelleria de Cultura e Animacion
Sociocultural e da imaxe corporativa do evento en todos os soportes publicitarios que edite.

Oitavo.- Segundo o artigo 15.2.a da Lei de Galicia 9/2007, non serd necesaria a publicacién da
presente subvencion.

Noveno.- A beneficiaria, no prazo de quince dias a contar desde o remate da actividade
subvencionada deberda xustificar o cumprimento da finalidade para a que se concedeu a subvencion e,
no seu caso, da aplicacion dos fondos recibidos. A tal efecto deberd presentar:

a) Memoria de actuacién xustificativa do cumprimento das condiciéns previstas no presente
convenio, con indicacion dos actos celebrados, datos de participacién, memoria de prensa, rexistro
fotogrdfico e audiovisual e informe de incidencias.

b) Memoria econémica xustificativa do custo final das actividades realizadas, que incorporard:

- Balance econémico con detalle dos gastos e ingresos finais e desviacions con relacion ao
orzamento inicial.

- Relacion clasificada dos gastos totais da actividade, con identificacién do acredor, niimero de
factura, CIF/NIF, concepto facturado e importe.

- Facturas e demais documentos orixinais de valor probatorio equivalente con validez no
trdfico xuridico mercantil ou con eficacia administrativa, polo importe subvencionado. Os ditos
documentos, que serdn orixinais, deberdn recoller o niimero de CIF, a data, niimero de factura
e o IVE; estes xustificantes quedardn a disposicion do Concello de Vigo. Non se admitirdn
facturas fotocopiadas ou compulsadas, nin aquelas que non retinan as esixencias previstas no
RD 1496/2003, de 28 de novembro polo que se regulan as obrigas de facturacion. Nestas
facturas se computard o gasto acreditado deducindo o IVE, salvo que se xustifique a exencion
do dito imposto. Non serd preciso que nos documentos xustificativos de pago conste de forma
expresa que 0S pagos aos que os mesmos se refiren foron satisfeitos con anterioridade ao
proceso de xustificaciéon do cumprimento da finalidade para a que se concedeu a subvencion.
Se a beneficiaria solicitase a devolucién do orixinal presentado, a drea xestora da subvencién
procederd ao estampillado da factura orixinal, indicando no estampillado o motivo da

subvencion e se o importe do xustificante se imputa total ou parcialmente d subvencion
recibida; indicdndose neste caso o importe exacto que resulte afectado pola subvencion. A
copia do xustificante orixinal estampillado se incorporard ao expediente e a drea xestora da
subvencion procederd d devolucién do orixinal.

- Relacion detallada de outros ingresos ou subvencions que financiaron a actividade,
acreditando o seu importe, procedencia e a aplicacion dos ditos fondos ds actividades
subvencionadas.

Décimo.- Antes de proceder ao pago da subvencion a beneficiaria deberd acreditar estar 6 corrente
no pagamento das suas obrigas fiscais e para coa seguridade social e non ser debedora por
resolucion de procedencia de reintegro, o que poderd realizar por medio dunha declaracién
responsable, ao abeiro do artigo 31.7 e) da Lei de Galicia 9/2007.

Décimo primeiro.- Serdn gastos subvencionables os que de xeito indubitado respondan a natureza da
actividade subvencionada e se realicen no exercicio econémico do convenio.

A beneficiaria deberd solicitar 3 ofertas cando o gasto exceda de 30.000 € por execucion de obra ou
12.000 € no caso de subministraciéns ou servizos, salvo que non exista mercado para as ditas
contratacions.

Décimo segundo.- A realizacion da actividade subvencionada, o cumprimento da finalidade que
determinou a concesiéon da subvencion e a sta axeitada xustificacion serdn comprobados polos
servizos da Concelleria de Animacion Sociocultural. O persoal técnico do servizo de Animacién
Sociocultural emitird informe ao respecto facendo constar, no seu caso, todas aquelas circunstancias
que poidan resultar relevantes en orden a considerar incumprida ou defectuosamente cumprida a
actividade subvencionada.

Décimo terceiro.- A beneficiaria deberd facilitar toda a informacion que lle sexa requirida pola
Concelleria de Animacion Sociocultural e pola Intervencion Xeral Municipal, Tribunal de Contas e
Consello de Contas no exercicio das suas funcions de fiscalizacion e control do destino das
subvencions.

Décimo cuarto.- Procederd o reintegro das cantidades percibidas e a esixencia de xuros de demora
desde o pagamento da subvencién ata a data na que se acorde a procedencia do reintegro nos casos
do artigo 33 da LG 9/2007.

Cando o incumprimento da actividade subvencionada se traduza nunha diminucién significativa da
actividade subvencionada, traducible a termos economicos en funcién do proxecto presentado e o seu
presuposto, que non implique verdadeiro incumprimento do obxectivo da subvencion, procederd o
reintegro da subvencion na mesma proporcion. En todo caso procederd o reintegro do exceso da
subvencion sobre o custo da actividade subvencionada.

Décimo quinto.- A informacion sobre as actividades, especialmente en carteis e programas, estard
integramente en idioma galego, e terd que ser revisada polo Servizo de Normalizacion Lingiiistica do
Concello de Vigo. En toda a informacion figurardn os logotipos da Concelleria de Cultura e
Animacion sociocultural, da Tenencia de Alcaldia e da entidade beneficiaria, nas mesmas condicions
e tamafios. O material editado deberd contar coa conformidade previa da Concelleria de Animacion
sociocultural do Concello de Vigo e dispord dos depositos legais que lle correspondan.

Décimo sexto.- O mecanismo de sequimento da execucion deste convenio estabelécese en base ds
memorias e informes que presenten as entidades asinantes e d presenza do persoal técnico da
Concellaria de Animacion Sociocultural nos actos programados.

Décimo sétimo.- O presente convenio terd vixencia anual a contar dende a data da stia sinatura.

Décimo oitavo.- O concelleiro de Animacién Sociocultural queda facultado para resolver as posibeis
controversias derivadas da execucion e interpretacion deste convenio, asi como para tomar
iniciativas que contribtian 6 seu cumprimento e desenvolvemento.

Décimo noveno.- Canto ds infraccions e sancions en que poida incorrer a beneficiaria da subvencion
a que se refire este convenio e procedemento para a sua apreciacion e imposicion, estarase ao
disposto no Titulo IV da Lei de Galicia 9/2007 e no RD 1398/1993, de 4 de agosto, polo que se
aprobou o Regulamento do Procedemento para o exercicio da potestade sancionadora.

Vixésimo.- A beneficiaria estd informada de que que os seus datos e os do seu representante serdn
incorporados aos ficheiros municipais; de que a finalidade da sta recollida é a instrucion do
procedemento para a concesiéon da subvencién obxecto do presente convenio, a prdctica das
publicacidns, comunicacions e notificacioéns de obrigado cumprimento, o sequimento e comprobacion
da actividade subvencionada e demais actuacions previstas na Lei de Galicia 9/2007 en orden d
conclusién do proceso subvencional, polo que a stia achega é obrigatoria.

Os ditos datos serdn tratados e protexidos de acordo co previsto na Lei 30/1992, do 26 de novembro,
de réxime xuridico das administraciéns ptblicas e do procedemento administrativo comiin e na Lei
15/1999, do 13 de decembro, de proteccion de datos de cardcter persoal, sendo responsable do seu
tratamento a Concelleria de Animacion Sociocultural.

A beneficiaria poderd exercer os dereitos de acceso, rectificacién, cancelacion e oposicion ante a
Concelleria de Animacion Sociocultural do Concello de Vigo.

Vixésimo primeiro.- A actividade obxecto deste convenio estd destinada ¢ publico en xeral, e o acceso
d mesma serd publico e gratuito; o nimero de asistentes limitarase d capacidade do lugar onde se
celebre. De todos os xeitos, as actividades, servizos ou produtos ofertados ali poderdn traer consigo
unha achega econémica por parte dos usuarios (billetes, entradas, etc.).

Por este motivo, a entidade beneficiaria propord 6 Concello os prezos para cada unha das
actividades, servizos ou produtos, para obter a conformidade da concelleria de Animacion
sociocultural. A entidade deberd expor durante a celebracién da actividade, nun lugar perfectamente
visibel, o listado de prezos de venda 6 publico.

A tal fin, estabelecerase un sistema de control de ingresos procedentes do goce ou uso das distintas
actividades, que poderdn ser billetes ou xustificantes de ingresos, nos que deberdn figurar os
conceptos e importes, e que estardn numerados correlativamente. A entidade proporalle 6 Concello os
modelos de billetes ou xustificantes, e tamén o seu nimero, para obter a correspondente
conformidade.

Vixésimo segundo.- A concesion da subvencion obxecto do presente convenio rexerase pola Lei 38/2003 do
17 de novembro, xeral de subvencions e o RD 887/2006, de 21 de xurfio, polo que se aprobou o seu
regulamento, nos seus preceptos bdsicos; a lexislacion bdsica do estado en materia de réxime local; a Lei
de Galicia 9/2007, de 13 de xufio, de subvencions de Galicia; os preceptos non bdsicos da Lei 38/2003 e
do RD 887/2006; polos pactos que se contefien neste convenio; as Bases de Execucion dos vixentes
orzamentos municipais e as restantes normas de dereito administrativo, e no seu defecto, as normas de
dereito privado.

E, en proba da sua conformidade, firman o presente convenio, por triplicado exemplar, en Vigo na
data anteriormente indicada.

5(928).- NOMEAMENTO, POR ACUMULACION DE TAREFAS, DE
FUNCIONARIA INTERINA COMO DIPLOMADA EN ENFERMERIA PARA A
U.A.D. CEDRO. EXPTE. 22239/220.

Examinadas as actuacions do expediente, visto o informe de fiscalizacién do 4.08.11 e de
acordo co informe-proposta do técnico de planificacién e organizacién de Recursos Humanos,
do 3.08.11, conformado pola xefa do Servizo de Recursos Humanos e polo concelleiro
delegado da Area de Xestién Municipal, a Xunta de Goberno local acorda:

1°.- Declara-la urxencia para proceder 6 nomeamento dun/dunha funcionario/a por acumula-
cion de tarefas, como diplomada en enfermeria, ao abeiro do exposto no artigo 10.1.d) da Lei
7/2007, do 12 de abril, do Estatuto Basico do Empregado Publico, por un periodo maximo de
seis meses, finalizando a relacion de servizo transcorrido dito periodo, xustificada nas necesi-
dades da Unidade asistencial de drogodendencias (CEDRO), contidas no escrito de data 1 de
xullo de 2011 subscrito polo Xefe da Area e conformado pola Concelleira-delegada de Cultu-
ra, Festas e Politica de Benestar.

2°.- Nomear funcionaria interina por acumulacion de tarefas como Diplomada en Enfermeria
por un periodo maximo de seis meses, a D®. TANIA BARRIO DAVILA, DNI 53.193.451-V,
unica aspirante que superou tédolos exercicios do ultimo proceso de seleccion de persoal con-
vocado para o nomeamento de diplomadas en enfermeria por acumulacién de tarefas autoriza-
da pola Xunta de Goberno Local de data 19 de abril de 2010, de conformidade coas bases da
mesma e a Instruccién conxunta das Secretarias Xerais para a Administracion Publica e de
Orzamentos e Gastos sobre procedementos de autorizacion de contratos de persoal laboral e
nomeamento de funcionarios interinos, asi como co disposto no artigo 10.1.d) da Lei 7/2007,
do 12 de abril, do Estatuto Basico do Empregado Publico.

3°.- Autoriza-lo gasto por importe de 18.300,76€, con cargo a partida orzamentaria
922.0.140.00.00-outras modalidades de contratacion laboral, para facer fronte aos referidos
nomeamentos.

4°.- Os referidos nomeamentos faranse de conformidade co disposto no art. 10.1.d) da Lei
7/2007, do 12 de abril, do Estatuto Basico do Empregado Publico, rematando cando transcu-
rran os seis meses dende a data do nomeamento nos termos legalmente previstos.

Contra o presente acordo poderase interpofier recurso potestativo de reposicion no prazo de 1
mes a contar dende o dia seguinte ao da sda notificacion ou publicacién, ou ben recurso con-
tencioso-administrativo no prazo de 2 meses contados dende o dia seguinte ao da publicacion
do acto administrativo que pofia fin & via administrativa, nos supostos, termos e condicions do
previsto nos artigos, 8, 25 e 46 da vixente Lei 29/1998, do 13 de xullo, Reguladora da Xuris-
diccién Contencioso-Administrativa.

E sen ter mais asuntos que tratar, o Sr. presidente rematou a sesion as trece horas e corenta
minutos. Como secretaria dou fé.

me.

A CONCELLEIRA-SECRETARIA ACCTAL
DA XUNTA DE GOBERNO LOCAL,

M? Isaura Abelairas Rodriguez

